
Isqof ta’ Ghawdex

ITTRA MIFTUHA LILL-MISSJUNAR]JI GHAWDXIN

Ghal hafna dalghodu sebah jum bhas-soltu; imma ghalija huwa jum spe¢jali, ghax waqt li
niftakar li llum il-Knisja qieghda ticcelebra Jum il-Missjoni, f'qalbi bdew ghaddejjin 1-
ismijiet taghkom li tinsabu f'diversi pajjizi tal-“Missjoni”. Ghalhekk ged nikteb dawn I-
erba’ kelmiet biex insellmilkom!

Jekk f’certu sens intom tidhru assenti mill-hajja ta’ kuljum taghna ghax tinsabu 'l boghod
u rari tkunu fl-ahbarijiet, nassigurakom li l-prezenza taghkom tinhass sewwa fostna u
fina.

Hija prezenza hiemda ghax bla ebda hoss; imma fl-istess waqt prezenza hajja, kemm
ghaliex intom il-gieh taghna, kif ukoll ghaliex b’'mod jew iehor inhossuna partecipi mill-
avventura taghkom bhala habbara tal-Bxara t-tajba ta’ Gesu Kristu. Infatti, nista’ nghid li
fostna huma hafna dawk li “jingdew” bikom biex huma wkoll jiehdu sehem fil-mandat
missjunarju li Gesu ta lill-Knisja tieghu - ged nirreferi ghal dawk fostna li, billi ma
jistghux ikunu huma personalment fil-Missjoni, jikkollaboraw maghkom u jghinukom
biex twettqu l-progetti taghkom b’risq il-bniedem shih. Dan l-ahhar kont ghand tabib u
qalli 1i wiehed minnkom ta’ kull sena jibghatlu ritratt tieghu fil-Missjoni. Xtaqt rajthom
dawn ir-ritratti - u kienu hemm izejnu l-ufficcju tal-klinika tieghu! Jekk tigu nieqsa
intom, inkunu tlifna r-rapprezentanza f'din il-hidma gaddisa. Kunu afu li d-dedikazzjoni
taghkom fil-Missjoni timla l-pulmun ta’ hafna bl-ossignu tal-hajja! Il-fatt li ahna niftakru
li intom geghdin fisem Gest takkumpanjaw lill-foqra u tghinuhom ma jitilfux it-tama,
lilna jaghtina l-qawwa biex kull jum jisbah jum gdid u sabih.

Ta’ dan kollu f'isem il-Knisja f Ghawdex minn galbi rroddilkom hajr.

Imma qabel naghlaq, nixtieq naghti tislima spe¢jali lil Dun Gamri Cauchi, li fis-7 ta’
Novembru 1i gej ser ikun ilu 50 sena li telaq mill-parro¢¢a tal-Gharb biex ikun
missjunariju fil-Brazil. Nitlob lil Alla biex, kif Elija halla I-mantar tieghu lil Elizew u hekk
dan ha mill-ispirtu tal-profeta, Dun Gamri jhallilna 1-“mantar” tieghu biex il-Knisja
fGhawdex issahhah id-dakra missjunarja taghha.

Sliem minn Alla Missierna.

